
PRAKATA

Lindungi Si Manja Penjagaan Bayi Baru Lahir ialah sebuah eBuku pendidikan kesihatan
untuk memberikan panduan komprehensif kepada ibu bapa dalam menjaga bayi baru lahir
secara selamat, penuh kasih sayang dan berlandaskan prinsip Islam. eBuku ini merangkumi
aspek penting penjagaan bayi sejak detik kelahiran, termasuk adab dan sunnah selepas
kelahiran seperti azan, tahnik, dan aqgigah, serta amalan penyusuan awal yang menyokong
ikatan ibu-anak dan perkembangan imuniti semula jadi.

Disertakan juga panduan mengenal isyarat tangisan bayi, posisi tidur yang selamat bagi
mencegah Sindrom Kematian Bayi Mengejut (SIDS), keperluan penjagaan harian seperti
mandian, pemakaian, kelengkapan rumah, dan penjagaan kesihatan. Pendekatan Islamik
turut diterapkan dalam isu-isu harian seperti penggunaan tisu basah dan adab
memandikan bayi.

eBuku ini juga menekankan pentingnya menjauhi amalan tradisional yang berisiko kepada
kesihatan bayi serta menggalakkan ibu bapa mendapatkan maklumat sahih dan berunding
dengan profesional kesihatan.

Disulami dengan doa-doa dan nasihat keibubapaan yang menyentuh jiwa, eBuku ini
bukan sekadar panduan praktikal, tetapi juga sumber inspirasi spiritual bagi ibu bapa
mendidik amanah Allah dengan hikmah dan kasih sayang.

